
ᔅᑑᓇᕖ ᓯᑎᔪᓂᒃ ᐅᔭᕋᖕᓂᐊᖅᑎᑦ ᑯᐊᐳᕇᓴᓐ Stornoway Diamond Corporation (“Stornoway”) ᑐᒃᓯᕋᖅᑐᖅ 
ᐅᒃᑯᐊᖅᑕᐅᓂᖓᓄᑦ ᐱᓕᕆᐊᖑᔪᑉ ᓚᐃᓴᖓᓂᒃ ᓄᓇᕘᒻᒥ ᐃᒪᓕᕆᔨᒃᑯᓐᓂ ᓚᐃᓴᖓ 2BE-CGP1012. 
 
ᑖᒻᓇ ᓚᐃᓴᓐ ᐊᔪᖏᑎᑦᓯᔪᖅ ᐊᑐᕈᖕᓇᕐᓂᕐᒥᒃ (ᐅᖓᑕᐅᖏᓗᒍ ᐅᑉᓗᑕᒫᑦ ᐃᒥᖅ ᐊᑐᕆᐊᓕᒃ 60 ᐃᖅᑐᐊᖅᑐᖅ 
ᑭᐅᐱᒃ ᒦᑐᔅ) ᐊᒻᒪ ᐊᑦᑕᑰᕆᐊᓕᒃ ᐃᒥᖅ ᐊᑐᕐᓂᑯ ᐱᓕᕆᕕᐅᓚᐅᖅᑐᒥ (ᔪᕇᒃᑲ ᐱᓕᕆᕕᖓᓂ) ᐊᒻᒪ 
ᐃᑰᑕᕐᓂᐅᓚᐅᖅᑐᒥ ᐅᔭᕋᒃᑕᕆᐊᑦ ᕿᓂᕐᕕᒋᓚᐅᖅᑕᖓᓂ ᑯᕈᓃᓴᓐ ᓱᑉᓗᖓᓂ (Coronation Gulf) ᓄᓇᕘᒻᒥ. 
 
ᐅᑭᐅᓂᒃ ᐊᒥᓱᓂᒃ ᐅᒃᑯᐊᖅᓯᒪᓚᐅᖅᑐᖢᓂ ᔪᕇᑲ ᐱᓕᕆᕕᖓ ᐅᒃᑯᐃᑲᓐᓂᓚᐅᖅᐳᖅ ᒦ 2011ᒥ ᐸᕐᓇᐃᖅᖢᓂ 
ᐱᓕᕆᔨᓄᑦ ᐃᓂᒋᔭᐅᓂᐊᖅᖢᓂ ᐊᐅᔭᐃᓐᓇᖅ ᓴᓇᑕᐃᓕᓄᑦ ᓯᑕᒪᓄᑦ ᐃᑰᑕᖅᑐᓄᑦ ᐊᒻᒪ ᐅᑉᓗᓄᑦ ᑕᓪᓕᒪᓄᑦ 
ᓄᓇᒥ ᓇᑉᐸᖅᑎᕆᔪᓄᑦ.   
 
ᕼᐊᓕᑳᑉᑕᑯᑦ ᐊᒡᔭᒐᐅᓱᖅᑐᒥᒃ ᐊᑐᓚᐅᖅᑐᑦ ᐃᑰᑕᕐᒥᒃ ᐱᓕᕆᓂᓗᒃᑖᒥᖕᓂ ᐊᒻᒪ ᐊᑕᐅᓯᕐᒥᒃ ᐃᑰᑕᖅᑕᓚᐅᖅᑐᑦ 
ᐅᑉᓗᒃ ᒪᕉᒃ. ᐱᓕᕆᕕᐅᓚᐅᖅᑐᑦ ᑕᒪᕐᒥᒃ ᓄᓇᑦ ᐃᓂᖏᓐᓄᑦ ᐅᑎᖅᑎᑕᐅᓚᐅᖅᐳᑦ ᐃᑰᑖᓂᒃᑳᖓᒥᒃ. 
ᐃᑰᑕᕐᓂᑯᓗᒃᑖᑦ ᐊᓯᕙᒐᐅᓚᐅᖅᐳᑦ (ᐊᓯᕙᕐᓂᖅ ᐊᔪᖅᐸᑕ ᑭᐱᔭᐅᑉᓗᑎᒃ ᓄᓇᑉ ᓇᓛᒍᑦ), ᐅᖅᓱᓗᒃᑖᑦ, 
ᐱᓕᕆᔪᑎᓗᒃᑖᓪᓗ ᐲᖅᑕᐅᑉᓗᑎᒃ, ᐊᒻᒪ ᐃᑰᑕᕐᓂᑯᑦ ᐊᐅᐸᓗᒃᑐᒥᒃ ᓇᓗᓇᐃᑯᑕᓕᒐᐅᑉᓗᑎᒃ ᖃᐅᔨᒪᔭᐅᓂᐊᕐᒪᑕ 
ᓯᕗᓂᕐᒥ. ᐊᒻᒪ ᐱᓕᕆᐊᕐᓂᒃ ᐃᓱᒪᑕᖅ ᖃᐅᔨᓴᖅᑕᓚᐅᖅᐳᖅ ᐃᑰᑕᕐᓂᑯᓂᒃ ᐱᐊᓂᒃᐸᓕᐊᑎᓪᓗᒋᑦ ᓄᓇ 
ᓴᓗᒪᑎᐊᖁᑉᓗᒍ ᐱᓕᕆᓐᓂᑯᓪᓗ ᐲᖅᑕᐅᓯᒪᑎᐊᕐᒪᖔᑖ.  .  
 
ᐱᓕᕆᕕᐅᓚᐅᖅᑐᖅ ᓇᔪᒐᐅᓚᐅᖅᐳᖅ ᔪᓐ 4, 2011 ᐱᒋᐊᖅᖢᒍ ᔪᓚᐃ 22, 2011 ᑎᑭᓪᓗᒍ ᑭᖑᓂᖓᒍᑦ 
ᐱᖁᑎᓂᒃ ᐃᓂᒋᔭᐅᓕᖅᖢᓂ. ᐊᐅᒍᓯ 18, 2011 ᓄᖃᐸᓕᐊᓚᐅᖅᐳᑦ ᓴᓗᒻᒪᖅᓴᐅᕙᓕᐊᓕᖅᖢᑎᒃ 
ᐱᓕᕆᕕᐅᓚᐅᖅᑐᒥᒃ ᐊᒻᒪ ᐅᑉᓗᑦ ᐱᖓᓱᑦ ᐃᓗᐊᓂ ᐃᒪᕕᓂᖅ ᐊᑐᕐᓂᑯ ᑯᕕᔭᐅᕙᓕᐊᓚᐅᖅᐳᖅ, ᐅᖅᓱᕐᓗ, 
ᐱᓕᕆᔪᑎᓪᓗ ᓄᓇᒥᑦ ᐊᓯᕙᖅᑎᖅᑕᐅᕙᓕᐊᓕᖅᖢᑎᒃ ᐊᒻᒪ ᓄᓇ ᐃᖤᕕᓂᖓᓄᑦ ᐅᑎᖅᑎᑕᐅᕙᓕᐊᓕᖅᖢᓂ 
ᒪᓕᒐᐅᑉ1 ᓄᖃᐸᓕᐊᓂᕐᒧᑦ ᐅᑎᖅᑎᑎᕙᓕᐊᓂᕐᒧᓪᓗ ᐸᕐᓇᐅᑦ ᐅᖃᖅᓯᒪᓂᖓ ᒪᓕᒃᖢᒍ, ᐃᒥᕐᒥᒃ ᐊᑐᕈᖕᓇᐅᑎᑉ 
ᑐᒃᓯᕋᐅᑎᖓᓂ ᐅᕙᓂ ᑎᑎᕋᖅᓯᒪᔪᖅ ᓄᓇᕘᒻᒥ ᐃᒪᓕᕆᔨᑯᓂᑦ ᓚᐃᓴᖃᖅᑎᑕᐅᓐᓂᑯ 2BE-CGP1012. 

ᒥᑭᔫᒐᓗᐃᑦ ᐱᖁᑎᑦ ᓱᓕ ᑕᐃᑲᓂᓯᐅᖅᑐᑦ ᑭᓯᐊᓂ ᐊᐅᒍᓯ 21, 2011 ᐊᓯᕙᖅᑕᐅᓚᐅᖅᐳᑦ, ᐅᑉᓗᒥᒧᑦ 
ᑕᐃᑲᓂᓯᐅᖅᑐᑐᐃᑦ 6 ᕿᔪᐃᑦ ᖃᓕᕇᓕᖅᑐᖅᓯᒪᔪᑦ ᓄᓇ ᔪᕇᑲᒧᑦ ᐊᑐᒐᐅᖕᒪᑦ ᓇᓗᓇᐃᒃᑯᑕᕆᔭᐅᔪᑦ.   


